
Рустамов Н.И.,  

ТДИУ тадқиқотчиси  

 

ТАРКИБИЙ ЎЗГАРИШЛАР ШАРОИТИДА ИПАКЧИЛИК 

САНОАТИ  КОРХОНАЛАРИДА ХОМАШЁ ХАРАЖАТЛАРИНИ 

ТАКОМИЛЛАШТИРИШ ЙЎНАЛИШЛАРИ 

 

Саноат тармоқларини ривожлантириш йўналишларидан бири тармоқда  

мавжуд  хомашёдан  самарали фойдаланиш ҳисобланади.  Хомашё - қазиб олиш 

ёки ишлаб чиқариш учун маълум даражада меҳнат сарфланган ва шу меҳнат 

натижасида маълум қадар ўзгарган меҳнат буюмига айтилади. Хомашё асосий 

ва ёрдамчи материалларга бўлинади1.  Асосий хомашё - тайёр маҳсулотнинг 

моддий асосини ташкил қилувчи меҳнат буюмидир. Тайёр маҳсулот таркибига 

кирувчи ёки асосий хомашёни қайта ишлашга шароит яратувчи бошқа барча 

меҳнат буюмлари ёрдамчи материаллар ҳисобланади. 

Хомашё кенг миқёсда истеъмол буюмлари ҳамда ишлаб чиқариш 

маҳсулотлари олиш учун ишлатиладиган табиий материаллардан иборат. У 

қуйидаги талабларга жавоб бериши керак: миқдори жиҳатидан етарли бўлиши, 

қазиб олиш арзон ва осон бўлиши, технологик жараёнлар енгил бориши керак. 

Ҳар бир хомашё меҳнат буюмидир. Ер остидаги фойдали қазилмалар, ёввойи 

ҳайвонлар, дарахтлар ва ҳоказолар хомашё бўлмай, балки - потенциал табиий 

бойликлардир. 

Хомашё ишлаб чиқариш жараёнининг асосий элементи сифатида саноат 

ишлаб чиқариши ва унинг самарадорлигига катта таъсир кўрсатади. 

Саноатнинг қайта ишловчи тармоқларида хомашё ва ёқилғи харажатлари 

ишлаб чиқаришга сарфланган харажатлар ҳажмида энг катта салмоққа эгадир. 

Шунинг учун саноат корхоналари фаолиятининг иқтисодий кўрсаткичлари кўп 

жиҳатдан тайёр маҳсулот ишлаб чиқариш учун кетган хомашё ва ёқилғи 

харажатлари даражасига боғлиқ бўлади2. Саноат маҳсулоти таннархида 

хомашё, ёрдамчи материаллар ва ёқилғи харажатлари бутун саноат бўйича 

ўртача 70 фоизни ташкил этади. Шунинг учун хомашёни тежаб ишлатиш, 

ундан самарали фойдаланиш саноат маҳсулоти таннархини пасайтириш, ишлаб 

чиқариш қувватларидан унумли фойдаланиш ва ишловчилар меҳнатининг 

унумдорлигини оширишда катта рол ўйнайди. 

Ипакчилик тармоғидаги республикамиздаги етакчи корхоналаридан бири 

ҳисобланган “Bukhara Brilliant Silk” қўшма корхонасида маҳсулот  ишлаб  

чиқариш жараёнида  пилла хомашёсидан самарали фойдаланишда бўйича 

функционал-қиймат таҳлили услуби асосида таклиф киритдик.  

Функционал-қиймат таҳлили - бу объект (хомашё)нинг ишлаб чиқарувчи 

учун ахамиятлилиги ва уни яратиш муаммолари ўртасидаги оптимал нисбатда 

унинг фойдали функцияларини ривожлантириш мақсадида объектни  техник-

иқтисодий тадқиқот қилиш услубидир. 

                                           
1 Ортиқов.А. Саноат иқтисодиёти. Дарслик. - Т.: ТДИУ. 2009. 215 б. 
2 Махмудов Н.М., Хомидов С.О. Ўзбекистон саноати: ривожланиш омиллари, тенденцияси ва муаммолари. 

Монография. - Т.: Иқтисодиёт, 2017.62 б. 

Бу услубни қўллашда ишлаб чиқаришда қўлланиладиган хомашё турлари  

учун асосий (А), иккинчи даражали (В), ортиқча (С) функциялар ажратилди. С 

хомашёга харажатларни камайтириб, ундан  бошқа йўналишда фойдаланиш 

бўйича таклиф киритилди. Функционал-қиймат таҳлилининг мақсади ишлаб 

чиқариш харажатларини камайтириш, бажариладиган ишнинг сифатини 

ошириш ва аҳамияти  паст бўлган хомашёлардан бошқа йўналишларда 

фойдаланишни таъминлаш ҳисобланади. Функционал-қиймат таҳлили мақсади  

қуйидагича ифодаланади1: 

     (1) 

Бунда, ПС - таҳлил қилинаётган объект (хомашё)нинг истеъмол қиймати, 

З – керакли  натижаларга эришиш учун  қилинган харажатлар.  

Функционал-қиймат таҳлилини амалга ошириш босқичларида хомашёнинг 

ишлаб чиқариш  хусусиятлари тўпламида  алоҳида функциясининг салмоғи 

аҳамиятлилик коэффициенти деб аталади. Бу коэффициентни аниқлашда (1-

жадвал) хомашёнинг ишлаб чиқарувчи  учун кўпроқ муҳим аҳамиятга эга 

бўлган параметрлари ҳисобга олиш лозим. 

1 - жадвал 

 “Bukhara Brilliant Silk” қўшма корхонасида пилла хомашёсининг 

харажатлар коэффициенти аҳамиятлилик ва харажатлар 

коэффициентларининг солиштирма таҳлили2 

 
Хомашё турлари Аҳамиятлилик 

даражаси , % 

Хомашё турларининг 

харажатлар таркибидаги 

улуши,% 

Юқори сифатли қуруқ пилла 70 80 

Ўртача сифатдаги пилла 20 15 

Паст сифатли ҳўл пилла 10 5 

Жами 100 100 

 

Хомашёдан фойдаланишни харажатлар коэффициенти ҳисобланди3: 

 

.    (2) 

 
 

Хомашёдан фойдаланиш функциясининг умумий харажатлардаги салмоғи 

миқдорининг аҳамиятлилик нисбати алоҳида функциялар бўйича харажатлар 

коэффициенти деб аталади. Агар харажатлар коэффициенти < 1 дан кичик 

бўлса, хомашёни алмаштириш нисбат қулай, > 1 дан катта бўлса, унда 

хомашёни алмаштириш ноқулай ҳисобланади ва хомашёни алмаштириш 

тадбирларини амалга оширмаслик лозим.  

                                           
1 Инновационный менеджмент. Учебник Под.ред. С.Д.Ильенковой. - М.: ЮНИТИ-ДАНА., 2007. с.205. 
2 Манба: муаллиф ҳисоб-китоблари. 
3 Инновационный менеджмент. Учебник Под.ред. С.Д. Ильенковой. - М.: ЮНИТИ-ДАНА., 2007. с. 205. 

Функционал-қиймат таҳлили усулидан келиб чиқиб, хомашёнинг 

аҳамиятлилик коэффициентини инобатга олиб, харажатлар коэффициенти 

натижалари асосида “Bukhara Brilliant Silk” қўшма корхонасида ишлаб 

чиқаришдаги аҳамияти паст бўлган ва илгари арзон нархларда сотиб юборилган 

пилла хомашёсини қайта ишлаш тадбирлари амалга оширилиб, корхонада янги 

бир йилда қўшимча 1 млрд. сўмлик  янги маҳсулот тури - ипак момиғи ишлаб 

чиқарилиши таъминланди ва бунинг натижасида корхонада  16 та янги иш 

ўринлари яратилди. Бу орқали ипакчилик корхоналарида хомашёдан 

фойдаланиш харажатлари оптималлаштирилади. 

 

Алимуҳаммедова Ф.М. 

Тошкент политехника КХК  

 

СЎНГГИ ҚЎШИЛГАН ХАРАЖАТНИНГ МОҲИЯТИ ВА УНИНГ 

ИҚТИСОДИЙ АҲАМИЯТИ 

 

Энг юқори даражада фойда олишга эришиш учун товар ишлаб 

чиқаришнинг зарур миқдорини аниқлаш лозим. Бунда иқтисодий таҳлил 

воситаси бўлиб сўнгги қўшилган харажат тушунчаси хизмат қилади. Сўнгги 

қўшилган (чекли) харажат деб маҳсулотнинг навбатдаги бирлигини ишлаб 

чиқариш билан боғлиқ қўшимча харажатларга айтилади: 

Сўнгги қўшилган харажат (MC - Marginal Cost) - ишлаб чиқариш 

ҳажмини кичик миқдорга (одатда бир бирликка) ошириш билан боғлиқ бўлган 

қўшимча умумий харажатдир: 

Бу ерда чекли ўзгармас харажат  0

 бўлгани учун, чекли харажат 

чекли ўзгарувчан харажат MVC  га тенг ( MVCMC  ).  

MVC  - чекли ўзгарувчан харажат бўлиб, маҳсулотни қўшимча бир 

бирликка ( Q ) оширгандаги ўзгарувчан харажатнинг ўсган қисми VC га тенг. 

Юқоридаги формуладан кўриниб турибдики, ўзгармас харжат чекли 

харажат миқдорига таъсир қилмайди. Чекли харажат ўзгарувчан харажат 

функциясидан олинган ҳосилага тенг: 

dQ

VCd
MC

)(
 . 

Харажатлар функцияси графиклари бир-бирига нисбатан шундай 

жойлашганки, бошланишда чекли харажатлар камайиб боради (бу ерда асосий 

сабаб, ишлаб чиқариш масштаби кенгайишининг мусбат самараси ва оптимал 

технологик ишлаб чиқариш ҳажмига чиқиш ҳамда ўзгармас харажатларнинг 

камайиши). Оптимал ҳажмдан кейинги ишлаб чиқариш ҳажмининг ўсишида 

кам самарали ресурсларни ишлаб чиқаришга жалб қилиш, ишлаб чиқариш 

